
Mál nr. 92/2006

M
Vátryggingafélagið V h.f. v. A og B

Árekstur bifreiða á Vesturlandsvegi þ. 24.4.2006

Gögn.
1. Málskot móttekið þ. 15.5.2006.ásamt bréfi dags. 11.5.2006.
2. Niðurstaða Tjónanefndar vátryggingarfélaganna nr. 386/06
3. Lögregluskýrsla dags. 24.4.2006. ásamt teikningu af vettvangi.
4. Yfirlýsing frá ökumanni A dags. 23.4.2006.
5. Bréf V dags. 24.6.2006? á væntanlega að vera 24.5.2006.

Málsatvik.

Árekstur varð með A sem ekið var norður Vesturlandsveg vinstra megin fram með B við
afleggjara að Leirum og B sem ekið hafði verið til norðurs Vesturlandsveg og stöðvað gegnt
nefndum afleggjara og síðan ekið af stað með vinstri beygju. Ökumaður A segist hafa séð B þar
sem bifreiðin var kyrrstæð á akrein Vesturlandsvegar til norðurs gegnt afleggaranum, engin ljós
hafi verið tendruð á B hvorki afturljós né stefnuljós og hafi akrein Vesturlandsvegar til suðurs
verið auð og hafi hann því ætlað að aka vinstra megin framhjá B en þegar hann hafi verið að aka
vinstra megin fram með B hafi B verið ekið af stað til vinstri í veg fyrir A. Ökumaður A segist
hafa ætlað að beygja til vinstri vestur afleggjara að Leirum og hafi stefnuljós verið tendruð og B
stöðvað gegnt afleggaranum vegna umferðar á móti og hafi B drepið á sér þegar átt hafi að aka því
til vinstri en ökutækinu hafi verið ekið af stað mjög skömmu síðar með beygju til vinstri og segir
ökumaður B að hann hafi ekki veitt A athygli fyrr en í þann mund að árekstur varð.

Álit.

Ökutæki B var ekið af stað úr kyrrstöðu til vinstri í veg fyrir A. Miðað við aðstæður eins og þær
koma fram í framlögðum gögnum málsins verður ekki séð að ökumaður A hafi hagað akstri sínum
með þeim hætti að sök verði á hann felld. Um er að ræða fjölfarinn veg þar sem eðlilegt er að
ökumenn aki fram hjá kyrrstæðum bifreiðum eins og ljóst er að ökumaður A ætlaði að gera í
umrætt sinn. Ökumaður B ók af stað úr kyrrstöðu eftir að hafa sett bifreiðina í gang og til vinstri
án þess að gæta að umferð. B ber því alla sök.

Niðurstaða.

B ber alla sök.

Reykjavík 13.6.2006.

